
Dibsho ni Inpaspasing nonta ira Apostol (ACTS) 
Lessons Para iren Aanak 

LESSON 7 

 

 

Bible Story:  Piton Daleki Ja Epilin Mansilbi  

Scripture:  Acts 6: 1-7 

Learning Goal: Amtaen ni aanak jen waray responsibilidad ni emin na emati ja mansilbi say sota Esel  

                  nen Apo Shiyos, toloytoloy ja maytosho shi eshom.  

 

Review Questions: 

 

1. Ngantoy nem shinosa Apo Shiyos si Ananias nen Sapphira? (Inparas shen dinoko iray eshom,  

Nan-oowap ira, inkowan sha ey in-akan shen emin sota pilak ja nandahoan sha ni boday sha.) 

2. Ngantoy nem sota ira pangolon  papashi ket naapal ira so nonta apostol? (Agsipod ta eshakel  

iray totoon amemati son Jesus tan  mansaniket ja inekasan sha.) 

3. Nganto’y inpasing ira nonta apostol ja imawas shi balodan?  (inpa-vas ira nonta anghel nen   

Apo Shiyos.) 

4. Sipa sota pinati ira ni pangolo ni religion ni Hodiyos i bilin to jen eg sha biyangan i kedagdag-a  

    nonta ira Apostol?   (Si Gamaliel)  

5. Ngantoy nem nan-imdeng iray apostol nonta naksheng nga sinepdat sha ira?  (Owen tep amtara 

ey say naybabaingan sha ket kabol son Apo Jesus.)   

6. Nodta inashal tayo nonta Domingko nganto i dingkayon ma-ikowan jo ey pinatiyo si Apo     

Shiyos? 

 (Encourage jo ira sota amta to ja manbasa jen mengitakjon ira ni Bible sha say asen shen mismo ey 

say pan-kedapo-i ni moka pan-itoro ket edapo shi Esel Apo Shiyos.) 

A. Introduction  

Inas-ashal tayola sota maypangkhep nonta ira epangpangdon emati shiya dibsho ni Acts. Nonta 

emankaitoro sota Mapteng nga shamag, maypangkhep son Jesus shi Jerusalem eshakel iray totoon 

emati jen Jesus sota Mengisedahan. Sha kepatia jen si Jesus sota eshosa say eg ira meshosa ni ingkatod 

ingkha. Nem no emanshekel gayam ngo iray emati, si-khatongon eshakel iray problima jen da-kaman 

ira ni emati. 

 

B. Kowan ira nonta Hodiyos jen Grigo i esel shen ediwayan ira sota kait shen ebalo. 

Basaen tayoy Acts 6:1 

 Masas tayo shiyay jen waray problima ira ni emati shi Jerusalem. Say maevatan tayon pasiya, 

asen tayo nin iya showen gropo ni Hodiyos ja pan-ikowan shiyay ya verse. Metanshaanan jo no sipa ira 

sota Hodiyos? (Si-khara sota ira pinidi nen Apo Shiyos ja too To, si-khara ira sota Israelites). Sota ira 

Hodiyos ja bimadeg shi Jerusalem si-khara sota man-asel ni Hebrew, sota original jen Esel sha. Nem 

sotan ngo ira Hodiyos jen Greek ono Grigo i Esel sha aliwen shi Jerusalem i bima-degan sha ono nan-

iiyanan sha isonga Grigo i esel sha. Sota esel la Grigo i karakdan jen sha kaosalen esel nontan.  

Jet shi sajay iren showen gropo jen ematin Hodiyos wara iray ibalo son si-kharen bibii. (Say 

ibalo sota etey i asevara).  Amta nonta ira totoo nen Apo Shiyos jen importanti ja may-ikan i kasapolan 

ira nonta ibalon bibii. 

 Inashal tayola nonta ipalabas no kas-ano jen sota ira emati, ira kemantitinolong. Sha 

kaisiguradon waray kasapolan nonta ira kait shen emati. Nganto kari i inpasing sha say waray itolong 

sha shi eshom? ( Nandahora ni boday sha, jet sota nandahoan sha in-akhan sha so ira ni apostol say 

iakhan sha so ngo nonta ira makasapol.)  

 Shiya verse jen binasa tayo la sota ira Hodiyos jen Grigo i esel sha ira manriklamo ta kowan 

sha ey ediwayan ono edabsan sota ira ebalon khait sha jen eg ira nay-aknan nonta sha kepan-ivaras jen 

mekan so ni ira ebalon bibii.  

 Ngantoy dekna ni toon emedabsi jen singa edibkhan? Waray nandeknaan jo ni sajay? No sin-

ashom, sota dekna tayo ket aliven si-khatoy koston emepespesamak. Mebedin jen sota ira emati shi 

Jerusalem, karakdan son si-khara ket Hebrew i esel sha. Jet wara ngo iray ematin edapod eshom jen 

nasjon ja eg makaawat ni Hebrew. Mebedin na say problima ket eg ira mankinaawatan ni esel. Khabol 

niyay edigat jen maamtaan no ngantoy kasapolan nonta ira Hodiyos iren edapod eshom jen dogad. 

Isonga mebedin na eg naykhekhara jen edabsan sota ira eshom jen ebalo shi pengiveshas ni mekan. 

Nem say kowan nonta eshom khenshat jen dinabsan sha bengat ira. Isonga waray problima. 

Jet mesepol jen solbaren nonta ira apostol iyay jen eg sha pankikinaawatan. Inolnong shen emin sota 

ira emati say solbaren shay problima. Basaen tayoy Acts 6:2-4. 

 

Nganto obda nonta ira apostol jen mesepol jen pengdoen sha jen dag-en? (verses 2 tan 4) Nganto ngo 

iray banag jen mesepol jon pengdoen nin jen dag-en? Say obda iren apostol jen mantosho jen 

mankararag. Amtara ey mesepol met laeng jen todongan sha iray totoon ayshi sha kenen. Amtara ey 

mesepol met laeng jen atngan sha iray pamilja iren ka-kaasi. Isonga mesepol jen nemnemen shay 

pesing say medekha met laeng iyay jen obda. Sota Ispirito Santo nen Apo Shiyos ja katakshol sha, in-

aknan to iren daing say medekhara met laeng iyay. Jet shinotokan shay piton daleki. Epili ira jay jen 

daleki, eg sha inba-ngat. 

 

Ngantoy ogadi jen insas shed jay iren daleki? (Waray koston daing sha jen kaiakan ni Ispirito Santo)  

Ngantoy jen mesepol jen waray koston daing sha jen edapo so ni Ispirito Santo nen Apo Shiyos? 
(Sajay iren daleki mengipangolo ni gropo iren emati jet mesepol jen amtara no ngantoy kamaptengan 

jen medekha shi pansilbira shi eshom. No ayshi is Ispirito Santo nen Apo Shiyos shi sakey jen too, eg 

to mebedin jen ipangoloan iray gropo ni emati ni kosto. Kasapolan ni sakey jen emengipangolo ni 

gropo ni emati I tolong ni Ispirito Santo. 

 

Jet inapolbaran nota ira emati shi Jerusalem sota inpasing nonta ira apostol.  Jet sakbay pay jen pinidira 

ira jay jen daleki, nankararag nin ira jen kinshaw shay tolong nen Apo Shiyos shi pemidira no sipa ira 

jay jen daleki. Jet sota Ispirito Santo I engibalnay son si-khara ni inpamidira iren jay jen daleki jen 

waray koston daing sha jen kaiakan ni Ispirito Santo met laeng. Si-khara si ira Stephen, Philip, 

Procorus, Nicanor, Timon, Parmenas tan Nicolas. Basaen tayoy Acts 6:5-6. 

 

Shi 1 Timothy 3: 8-13, inngadnan nen Paul ira papangolo iren gropo ni emati. Kowan ni eshom ey 

sajay ira ket sota ira pilmiron papangolo jen shinotokan nonta ira pilmiron emati. Say obdara ket 

mansilbi son Jesus shi sha penodong ira ni totoon ka-kaasi. No waray makakasapolan ni mekan, sha 

iakni ni mekan. No waray makakasapolan ni baro, sha kaiakni ni baro. Sha kedag-a iyay say eg 

metaktak sota ira apostol shi obdara jen mantosho ni esel nen Apo Shiyos.  

Say resulta niyay jen dingkha nonta ira apostol ket mapteng. Eg ebaybay-an iray emati jen makasapol 

ni tolong tan eg etaktak sota obda jen pengibingay ni maypangkhep so nen Apo Jesus. Basaen tayoy 

Acts 6:7. Shi kepansilbi ira nonta emati ni khait sha, shinmakel ira.  

http://www.biblegateway.com/passage/?search=acts%206:2-4&version=NIV

Review Questions: 
Nonta emanshekel ma sota ira emati shi Jerusalem, ngantoy nanbalin jen problima sha? (Say kowan 

nota ira Hodiyos jen edapod eshom jen dogad eg emedabdabsi ono emediwdiwayi iray khait shen 

nangkebalo.) 

Ngantoy inkowan nonta ira apostol jen dag-en nonta ira emati? (Memidi iren piton daleki) 

Ngantoy mesepol jen pengdoen nonta ira apostol jen dag-en? (Mankararag tan Mantosho) 

Nganto sota ira ogadi jen mesepol jan wara nodta ira piton daleki? (Waray koston daing sha jen 

kaiakan ni Ispirito Santo) 

Sipa sota ira piton daleki jen epili? (Stephen, Philip, Procurus, Nicanor, Timon, Parmenas, and 

Nicolas) 

Ngantoy nayotolong ni inpamidira irenjay jen piton daleki? (Naywaras I esel nen Shiyos et eshakel pay 

jen totoo I emati son Jesus) 

  

Memory Verse: Galatians 6:10  

Isonga mesepol la ishingan tayo ni olay ja mandekha ni mapteng so ni emin na too, agdalo so nonta ira 

aakhi tayod pamati.  

 


